
				এই পাতাটির মুদ্রণ সংশোধন করা প্রয়োজন। 
শ্ৰীমাধবেন্দ্ৰপুরী ও বল্লভাচাৰ্য্য। SOS
( d R )
গৃহে আসিয়া তিনি এক বৎসর বাস করিয়াছিলেন, পর বৎসর আবার নানা তীৰ্থ দৰ্শন করিতে গৃহ হইতে বহিৰ্গত হইলেন। প্ৰথমে তিনি গোদাবরী নদীতে স্নান করিয়া বিদ্যানগরে উপস্থিত হইলেন। ঐ স্থান হইতে দক্ষিণ দেশস্থ তীর্থগুলি দেখিবার জন্য বাহির হইলেন। ঐ দিকের নানা তীর্থ পরিভ্রমণ করিয়া তিনি ব্রজধামে আসিলেন, ও ব্ৰজ হইতে মথুরায় গিয়া তিনি যে সব ব্যাপার প্রত্যক্ষ করিলেন, তাহাতে তঁাহার হৃদয় অতীব ব্যথিত হইল ।
এই সময়ে ব্রজধামে সুলতান সেকেন্দর লোদীর উপদ্রবে হাহাকার উপস্থিত হইয়াছিল। মথুরায় যে সমুদয় হিন্দুমন্দির ছিল, স্নেগুলি সে ধ্বংস করিয়া দিয়াছিল। মথুরায় বিশ্রামতীর্থে অত্যাচারিগণ কাহাকেও স্নান করিতে দিত না। হিন্দুগণের উপর এই সব উপদ্রবে শ্ৰীবল্লভ মৰ্ম্মাহত হইলেন। তিনি নিজে বিশ্রাম ঘাটে গিয়া তাহার শিষ্যবৰ্গ ও মথুরাবাসী লোকসকলকে সুদান করিতে আদেশ দিলেন। শ্ৰীবল্লভ স্বয়ং ও তাহার শিষ্যবৰ্গ স্নান করিতেছেন দেখিয়া মথুরাবাসিগণ সাহস পাইল এবং তাহারাও সুদান করিতে আরম্ভ করিল। তৎক্ষণাৎ প্ৰহারিগণ কাজীর নিকটে গিয়া এই বৃত্তান্ত নিবেদন করিল যে একজন ব্ৰহ্মচারী আসিয়া কাজীর বিরুদ্ধাচরণ করিতেছেন। কাজী এই ঘটনা শুনিয়া তাহার লোকজন সঙ্গে লইয়া ঐ স্থানে উপস্থিত হইলেন। কিন্তু তখন সুসানার্থীর দলে লোকে লোকারণ্য হইয়া

	        এই পাতাটি অন্য কোনো ভাষায় উপলব্ধ নয়।

